
Situaziun generala: Ina  zona cun
aria polara cuntanscha la Svizra.
Oz: En il Grischun vegni pli e pli
surtratg e vers mezdi entschaivi a
plover u naiver da l’ost vers il vest.
Pil pli naivi enfin giu en il funs da
las valladas. La temperatura
maximala è enturn plus
trais grads e sin 2000
meters èsi minus trais
grads. En il sid da las
Alps fai bell’aura.
Prognosa: Enfin gievgia fai en
l’ost aura fraida cun singulas scle-
ridas, per part tira la bisa. I dat
dentant mo pauca naiv. En il sid
èsi pulit sulegliv. Il venderdi èsi
pil pli ferm surtratg e per part
naivi u ch’ins sto far quint cun ina
maschaida da naiv e plievgia.

■ L’AURA

En il nord in zic naiv, en il sid pulit bel

(lq) Il Departament federal per
defensiun, protecziun da la po-
pulaziun e sport (DDPS) na vul
betg pli exportar material da
guerra. Exportar material da
querra chaschuna memia blera la-
vur al DDPS. Perquai na vul il de-
partament da defensiun betg ex-
portar pli material da guerra. Sco
emprima consequenza da quella
mesira na vegnian ils tancs Leo-

pard II betg vendids a Chile. Pre-
vì eri da vender 93 tancs da cum-
bat a la terra da l’America dal sid
e da porscher durant intgins onns
equipament e scolaziun. En
l’avegnir vul Il DDPS sulet ven-
der material als pajais d’origin. Là
nua che quai na saja betg pussai-
vel duai il material da l’armada
che na vegn betg pli duvrà vegnir
mess tar il fier veder.

Finì cun vender 
tancs en l’exteriur

Ils 93 tancs Leopard II na vegnan betg furnids da la Svizra a Chile. KEYSTONE

(lq) Intginas fracziuns dal par-
lament federal han sa preparà
sin la sessiun d’enviern durant
la fin da l’emna. Ellas èn sa fa-
tschentadas cun il preventiv
federal per l’onn 2006. La pps
na vul betg acceptar il preventiv
federal per l’onn 2006 e la sp mo
sut certas circumstanzas. La pcd
perencunter sustegnia per gron-

da part la proposta dal cussegl
federal e da la cumissiun da fi-
nanzas dal cussegl dals chan-
tuns. La pps pretenda da spar-
gnar ulteriurs 700 milliuns
francs. La sp è da l’avis che las
propostas da spargnar  enten il
preventiv 2006 pertutgian sulet
ils departaments dals agens cus-
segliers federals.

Uffants rimnan per uffants
FOTO A. CADONAU

Jau sun gist vi dal sblut-
tar l’oss da mia cotletta.

Normalmain na ma lasch
jau betg disturbar tar que-
sta occupaziun. Ma ord il
chantun da la maisa nua
che mes figl sesa aud jau
trasora il pled «gangster».
Quai ma preoccupa.
«Quel è voll il gangster»,
raquinta mes mat a sia sora
gronda. Mes figl tschan-
tscha cun vusch profunda e
sbarbutta latiers. 
«Tgi è in gangster?» du-
mond jau.

Mes figl na fa betg
stim da mia dumon-

da e raquinta sia istorgia
sulet a sia sora. Da ses ra-
quint intervegn jau ch’in
gangster cun num Remo va
uss para cun mes figl a sco-
la. In gangster che ha num
Remo? E che va en la
tschintgavla classa? Quai
n’è nagin privel, pens jau e
sblutt vinavant mes oss.
Fin ch’jau vegn puspè spa-
ventada.
«Quai è voll-mega-krass da
gangster!» Quella giada èsi
mia figlia pitschna che dis-
curra. Ella ri dad aut, mal-
grà ch’ella raquinta da
gangsters.
Plaunsieu chapesch jau.
«Gangster» è en moda. Uss
ch’jau hai gist emprendì
d’acceptar che tut è «gail»,
vegn pia il «gangster».

Dentant han mes uf-
fants finì da gentar e

svaneschan or da maisa.
Jau prend l’oss da la cotlet-
ta da mes figl, ruiel giu la
charn e ponderesch, sche
quest svilup linguistic saja
bun u schlet. 

«Gail» era forsa in pau per-
vers, ma igl era malgrà tut
anc insatge positiv. In
gangster perencunter engo-
la, cugliuna e mazza forsa
schizunt. Vairamain nagut
dal bun. Nua finescha nos-
sa societad, sche noss uf-
fants dovran il pled «gang-
ster» per descriver insatge
bel, lessig e flot? 

Jau na vegn probabel
betg da scumandar a

mes uffants da duvrar
quest pled, pens jau durant
dustar giu ils tagliors. Ma
en l’educaziun na dependi
gea betg tge ch’ins scu-
monda als uffants, mabain
tge exempel ch’ins dat als
uffants. Perquai fatsch jau,
Ludmilla Cahenzli, il pro-
piest: Jau na dovr segir mai
il pled «gangster»!

Suentermezdi guard jau
atras ils catalogs da

vestgadira. Jau tschertg
giaccas d’enviern per mes
uffants. Jau stos cumprar
ina giacca per la gronda ed
ina per il mat. Ma atgna-
main avess jau en stgaffa
in mantel che giess
quest’enviern segir al mat.
Igl è in bun mantel stgir-
blau che ha custà bler me-
mia bler. Jau avev cumprà
el per la figlia gronda, ed
jau avev pensà che tut mes
trais uffants vegnian a
purtar quest mantel. Ma
lura ha mes figl cumenzà a
far tup: «Jau na tir betg en
da quai da mattas!»

Jau sfegl vinavant il cata-
log e tschertg ina giacca

bunmartgada per il figl.
Tuttenina hai jau in’idea.

Jau vom e ragud il mantel
or da stgaffa. El vesa ora
tip top. Ins na vesa betg
che la matta gronda l’ha
gia purtà trais onns. I fiss
bain donn e putgà da la-
schar quest mantel en staf-
fa!

Jau vom en chombra tar
mes mat. «Guarda, quest

mantel ha tia sora purtà.
Uss dastgas ti avair el», di
jau e fatsch, sco sch’i fiss
per el la pli gronda onur
d’astgar purtar quest man-
tel. Jau spetg tschintg se-
cundas e lura mett jau mes
trumf principal sin maisa:
«Cun quel mantel vesas ti
ora voll mega sco in gang-
ster.»

Mes mat na di nagut,
stat plauniseu en pe

e guarda il mantel. Jau ves
ch’i lavura en ses intern.
Lura tira el en il mantel e
va en suler. El stat avant il
spievel, chatscha ils mauns
en satg e schlugna cun
bucca averta ses tschic. Jau
avess mustgas da far ina re-
martga en il stil da «voll
sco in gangster». Ma jau
sent ch’igl è pli prudent da
quescher.

Mes mat va a la
tschertga d’egliers da

sulegl nairs e d’ina chapel-
la. Cun spievel e chapella
s’inscenescha el sco in
gangster da Chicago avant
il spievel. I manca be la
pistola. Uss èsi il dretg mu-
ment da dumandar:
«Prends il mantel?» 
«Mhm», è sia resposta. 
Jau gubilesch internamain:
Eviva il gangster.

■ OR DA LA VITA DA LUDMILLA CAHENZLI

Sco in gangster

Veta e mort
■ Sonda, ils 30 d’october. Ina
gruppa jastra ei attenta. La guida
explichescha la statua Nepomuk
che veglia dalla punt da crap a St-
Ursanne el Giura. Il referat vegn
interruts. Duas dunnas indigenas
s’approximeschan e vargan stu-
schond in carr Visa Gloria ch’ei

baghegiaus entuorn cul scopo da
transportar rauba. Oz eisi fluras.
Pils defuncts. Probabel duas vieu-
as en direcziun dil santeri che stat
da tschella vart dil Doubs e dil
marcauet da tempra medievala. 

In member dalla gruppa vul
fotografar il carr e las fluras. Ord

pietad, mo cun la lubientscha
dallas duas dunnas. Tschun-
cont’onns hagi il carr si dies. Quel
savess raquintar historias… 

La Visa Gloria steva pli baul
per nova veta, las fluras sissu re-
gordan oz alla mort. Il rudi dalla
veta sesiara. Linard Candreia

